
Umsögn til allsherjar- og menntamálanefndar Alþingis um frumvarp til laga um opinber skjalasöfn. 
Þingskjal 403-246. mál. 

6. grein. Stjórnarnefnd

Héraðsskjalasafn Borgarfjarðar tekur undir tillögu Félags héraðsskjalavarða um stofnun skjalaráðs 
sem yrði faglegur samstarfsvettvangur ríkis og sveitarfélaga til að móta stefnu um opinbera 
skjalavörslu. Ráð þetta gæti komið í stað stjórnarnefndar Þjóðskjalasafns og myndi það meðal annars 
fjalla um ágreiningsmál. Í því yrðu sömu fulltrúar og tilnefndir eru í 1. málsgreininni auk fulltrúa frá 
Félagi héraðsskjalavarða.

11. grein. Afhendingarskyldir aðilar

„Þá skulu skiptastjórar þrotabúa og dánarbúa afhenda Þjóðskjalasafni Íslands þau skjöl sem ekki hafa 
verið lögð fram í  dómi eða afhent sýslumanni við lok opinberra skipta, en kunna að

hafa þýðingu fyrir skiptin."  Þarna væri eðlilegt að einkaskjöl sem tilheyra dánarbúum falli ekki 
einungis undir afhendingaskyldu til Þjóðskjalasafns heldur til viðkomandi héraðsskjalasafns þar sem 
það á við.

Annað

Samkvæmt 10. lið 4. greinar núverandi laga er skylda að halda opnum lestrarsal fyrir almenning þar 
sem unnt sé að sinna fræðistörfum og færa sér í nyt varðveitt skjöl og aðrar heimildir safnsins. Í nýju 
lögunum er það ákvæði horfið út og við það skapast viss hætta á að skjalasöfn missi lestrarsali sína og 
aðbúnaður þeirra sem þangað þurfa að leita verði lakari en nú er.

Undirrituð er einnig aðili að umsögn um frumvarpið frá Félagi héraðsskjalavarða.

